Raport për rezultatet e konsultimeve publike

1. Titulli i draftaktit
Projektligji “Për kërkesat e transparencës për emetuesit e titujve".

2. Kohëzgjatja e konsultimeve
Specifikoni kohëzgjatjen e përgjithshme të konsultimeve publike sa i përket ditëve të punës,
përfshirë datën e hapjes dhe mbylljes së konsultimeve publike; nëse kohëzgjatja ishte më e
shkurtër se 20 ditë pune e paraparë me ligj, jepni arsye për shkurtimin e kohëzgjatjes.

Konsultimet në portalin e Regjistrit Elektronik për Njoftimet dhe Konsultimet Publike: 23 ditë
pune, 18.03.2026 – 20.04.2026, bazuar në ligjin 146/2014 “Për njoftimin dhe konsultimin publik”.

3. Metoda e konsultimit
Listoni të gjitha metodat e konsultimit të përdorura, të tilla si konsultimet elektronike (Regjistri
Elektronik, posta elektronike, faqet e internetit, etj.), Takimet publike, seancat e organeve këshilluese…, dhe siguroni informacione për afatin kohor, kohëzgjatjen dhe afatet e tyre.
Shpjegoni se si u shpërnda informacioni mbi konsultimet e hapura, si u ftuan palët e interesuara të kontribuojnë.
Përfshini gjithashtu aktivitete nga konsultimet paraprake nëse janë organizuar të tilla).

Metodat e konsultimit publik të përdorura si vijon:
a. Konsultimi në portalin “Regjistri Elektronik për Njoftimet dhe Konsultimet Publike” për periudhën 18.03.2026-20.04.2026. Përmes publikimit në RENJK, në zbatim të ligjit 146/2014, janë ftuar qytetarë, ekspertë të fushës, shoqata dhe përfaqësues të tjerë të publikut të interesuar për të kontribuar përgjatë procesit të konsultimit publik, të draft ligjit “Për kërkesat e transparencës për emetuesit e titujve". 

Projektligji në shqip dhe anglisht, relacioni shpjegues, tabelat e përputhshmërisë në shqip dhe anglisht si edhe RIA, janë publikuar në RENJK ku çdo i interesuar është njohur me dokumentet përkatëse. Gjithashtu, institucionet me të cilat është kryer konsultimi janë njohur me këto dokumente.

b. Konsultim publik  dhe dialog me aktorë jo-qeveritar të fushës. 

4. Palët e interesit të përfshira
Listoni të gjithë palët e interesuara, qoftë organizata apo individë, të cilët kanë dhënë
komente/kontribut në konsultimet publike përmes metodave të ndryshme të konsultimit, gjatë
gjithë procesit të hartimit.
Përmendni gjithashtu numrin dhe strukturën e palëve të interesuara që morën pjesë në takime
publike ose seanca të organeve këshilluese.
Specifikoni palët e interesuara që morën pjesë në grupin e punës për hartimin e aktit.

Hartimi i projektligjit ka kaluar përmes një dialogu dhe kontributi të vazhdueshëm me ministritë e linjës dhe institucionet e tjera si vijon: Ministria e Financave, Ministria e Drejtësisë, Ministri i Shtetit dhe Kryenegociator, Banka e Shqipërisë, Autoriteti i Mbikëqyrjes Financiare, Agjencia e Inteligjencës Financiare, Autoriteti i Konkurrencës.

· Aktorë jo-qeveritar të fushës.

· Qytetarë dhe publiku nëpërmjet RENJKP. 


1. Pasqyra e komenteve të pranuara me arsyetimin e komenteve të pranuara/refuzuara
Gruponi komentet/ propozimit e pranuara sipas çështjes që ato ngritën;
Gruponi komente të ngjashme së bashku dhe renditni palët e interesuara që i ngritën ato;
Shpjegoni cili ishte vendimi i marrë dhe sqaroni shkurtimisht arsyet për të.

Në tabelën e mëposhtme paraqiten komentet e mbledhura në lidhje me këtë projektakt:

	Çështja e adresuar
(psh. përkufizimi i
ri i…, kushtet për
regjistrimin e…,
rregullimi i…,
etj.)
	Komenti
(grumbulloni dhe
përmblidhni komente
identike/të ngjashme
nga palët e ndryshme të
interesuara së bashku)
	Palët e interesuara
(renditni të gjithë
ata që adresuan
çështjen në mënyrë
të ngjashme)
	Vendimi
(i pranuar/i
pranuar
pjesërisht/i
refuzuar)
	Justifikimi

	· Qartësimi i kushteve për ushtrimin e të drejtës së votës nga mbajtësi i prokurës

	· Neni 16, pika 2 
Në nenin 13, pika h, parashikohet rasti kur mbajtësi i prokurës mund t’i ushtrojë të drejtat e votës sipas gjykimit të tij dhe në pikën 2 të nenit 16 parashikohet detyrimi i aksionarit për sqarimin e situatës në rastet kur mbajtësi i prokurës nuk mund të ushtrojë të drejtën e votës sipas gjykimit të tij. Duhet të parashikohet rasti kur: përfaqësuesi mundet apo nuk mundet të gjykojë sipas interesit të tij në mënyrë që të kuptohet më qartë kushti për sqarimin e situatës në njoftim nga aksionari.

	Shoqata Shqiptare e Bankave
	Pranuar

	Vlerësohet që nenin 13, pika h e përfshin edhe këtë rast.

	Procedura e përditësimit të informacionit ndaj shoqërisë mëmë
	Neni 18, pika 4 
Për sa është parashikuar në këtë pikë, sugjerojmë që të parashikohet një formë e qartë për përditësimin e informacionit kundrejt shoqërisë mëmë për të forcuar sigurinë juridike.
	Shoqata Shqiptare e Bankave
	I refuzuar
	Vlerësohet se projektligji ka transpozuar në mënyrë të plotë acquis dhe duhet ti mbetet përmbajtjes së saj.

	Karakteri i detyrueshëm i caktimit të agjentit financiar
	Neni 26, pika 2, c 
Të përcaktohet nëse agjenti caktohet gjithmonë (si detyrim) apo vetëm sipas rastit. P.sh, “cakton, kur është e nevojshme, si agjent një institucion financiar përmes të cilit...”
	Shoqata Shqiptare e Bankave
	I refuzuar
	Vlerësohet se projektligji ka transpozuar në mënyrë të plotë acquis dhe duhet ti mbetet përmbajtjes së saj. Pra është një detyrim ligjor.

	Përdorimi i mjeteve elektronike për komunikimin me mbajtësit e titujve të borxhit
	Neni 26, pika 4 
Sugjerojmë të shtohet në këtë fjali “emetuesi mund të përdorë mjete elektronike për komunikim me mbajtësit e titujve të borxhit, në përputhje me kushtet e emetimit dhe legjislacionin në fuqi.”
	Shoqata Shqiptare e Bankave
	Pjesërisht pranuar
	Pika 4 , e nenit 26 parashikon detyrimin për miratim nga Asambleja e përgjithshme e cila mund të sanksionojë në vendimin e saj cdo kusht të ligjshëm për përdorimin e mjetit elektronik.

	Qartësimi i procedurave dhe garancive procedurale gjatë ushtrimit të kompetencave të Autoritetit
	Neni 36
Nevojitet të qartësohen pika të tilla në dispozitë siç janë afatet për paraqitjen e shpjegimeve nga subjekti ose mundësinë e kundërshtimit të vendimit.

	Shoqata Shqiptare e Bankave
	I refuzuar
	Ky nen parashikon ushtrimin e kompetencave të Autoritetit.

	
	· Neni 36, pika 2, a
Mund të shtohet një pikë lidhur me proporcionalitetin e kërkesës dhe afatet: Autoriteti mund të kërkojë informacion dhe dokumente të nevojshme për ushtrimin e funkioneve të tij, në përputhje me parimin e proporcionalitetit dhe brenda afateve të arsyeshme të përcaktuara në kërkesë.

· Neni 36, pika 2, b
Nuk përcaktohet procedura e dëgjimit, afati për reagim apo forma e vendimit. Mund të shtohet në formulim: “...pasi i jepet emetuesit mundësia për të paraqitur shpjegime brenda një afati të arsyeshëm.”

· Neni 36, pika 2, e
Nuk parashikohet vendim formal i arsyetuar. Mund të shtohet: “... me vendim të arsyetuar dhe në përputhje me procedurat e parashikuara në legjislacionin për procedurat administrative.”

· Neni 36, pika 3
Është një formulim shumë i gjerë. Mund të parashikohet: “në përputhje me legjislacionin në fuqi dhe brenda kufijve të kompetencave të parashikuara në këtë ligj”.

	Shoqata Shqiptare e Bankave
	Pjesërisht pranuar
	Vlerësohet se projektligji ka transpozuar në mënyrë të plotë acquis dhe duhet ti mbetet përmbajtjes së saj. Këto sugjerime kanë të bëjnë më zbatimin e projektligjit të cilat mund të vlerësohen hap pas hapi edhe me akte nënligjore.




